
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆՆԵՐԸ

	              ՀՀ ֆինանսների նախարարությունը քննարկել է Ձեր՝ 28.03.2025թ. N 1114/16898-25 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Արտաքին գործերի նախարարությանը գումար հատկացնելու մասին» ՀՀ կառավարության որոշման նախագիծը, և հայտնում է հետևյալը.

Նախագծով նախատեսվում է ՀՀ 2025 թվականի պետական բյուջեով նախատեսված ՀՀ կառավարության պահուստային ֆոնդի միջոցներից ՀՀ արտաքին գործերի նախարարությանը հատկացնել շուրջ 51.8 մլն դրամ Օմանի Սուլթանությունում ՀՀ նոր դեսպանության ստեղծման հետ կապված ծախսերն ապահովելու նպատակով:

Այս կապակցությամբ հայտնում ենք, որ ՀՀ վարչապետի աշխատակազմի 04.04.2025թ. N 02/06.5/10979-2025 գրության համաձայն՝ ՀՀ արտաքին գործերի նախարարությանը հանձնարարվել է նոր ստեղծվող դեսպանության բացման համար նախատեսված բոլոր ծախսերը կատարել ՀՀ 2025 թվականի պետական բյուջեով Արտաքին գործերի նախարարությանը հատկացված միջոցների հաշվին և զերծ մնալ ՀՀ կառավարության պահուստային ֆոնդը որպես վերոհիշյալ ծախսերի ֆինանսա​վորման աղբյուր դիտարկելուց:

Հարկ ենք համարում նաև նշել, որ ֆինանսատնտեսական նախարարական կոմիտեի 07.03.2025թ. նիստի (N ԿԱ/73-2025 արձանագրության 17-րդ կետ) քննարկման ժամանակ ՀՀ ֆինանսների նախարարության կողմից առաջարկվել է վերանայել Մասկատում (Օմանի Սուլթանություն) դեսպանատան դիվանագետի բնակվարձի համար առաջարկվող գումարի առավելագույն չափը, իսկ դեսպանատան համար նախատեսվող ավտոմեքենայի հարցին անդրադառնալ N 1666-Ն որոշման 6-րդ կետով սահմանված դիվանագիտական ներկայացուցչությունների ծառայողական ավտոմեքենաների հատկացման, շահագործման և սպասարկման կանոնակարգը, սահմանաքանակը և չափորոշիչները հաստատելուց հետո:

Նույն արձանագրության 5-րդ կետի համաձայն ՀՀ արտաքին գործերի նախարարությանը հանձնարարվել է մեկամսյա ժամկետում ապահովել ՀՀ կառավարության 2023թ. սեպտեմբերի 28-ի N 1666-Ն որոշման 6-րդ կետի պահանջները:

Միաժամանակ, հայտնում ենք, որ ֆինանսատնտեսական նախարարական կոմիտեի 07.04.2025թ. նիստի օրակարգում ընդգրկված նույն հարցի (9-րդ կետ) քննարկման ժամանակ ՀՀ արտաքին գործերի նախարարությանն առաջարկվել է Մասկատում (Օմանի Սուլթանություն) դեսպանատան դիվանագետի բնակվարձի համար սահմանվող գումարի առավելագույն չափը սահմանել հաշվի առնելով ՀՀ ֆինանսների նախարարության դիտարկումները: 
	Չի ընդունվել՝ հիմք ընդունելով 2025 թվականի ապրիլի 10-ի  ՀՀ կառավարության նիստի օրակարգում ընդգրկված 6-րդ հարցի հիմնավորումը, որով նախատեսվում է 2025 թվականի Օմանի Սուլթանությունում դեսպանության բացման հետ կապված ծախսերից 81,967.8 հազար դրամը  ծախսել պետական բյուջեով ԱԳՆ 1128 ծրագրի 11001 «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառման համար  նախատեսված միջոցներից, իսկ 51,880.8 հազար դրամը՝ ՀՀ կառավարության պահուստային ֆոնդից: Միաժամանակ հայտնում ենք, որ Արտաքին գործերի նախարարությունը բորոր ծախսերը (133,848.5 հազար դրամ) կատարելու համար  ազատ մնացորդներ չունի:
Չի ընդունվել, քանի որ ՀՀ կառավարության 2025 թվականի ապրիլի 10-ի  N 399–Ն որոշումով Մասկատում (Օմանի Սուլթանություն) դեսպանատան դիվանագետի բնակվարձի համար սահմանվող գումարի առավելագույն չափը ընդունվել է: 


